
Statistik-statistik Georgia 
 
• Jumlah Penduduk: 4,661,473 
(anggaran Julai 2006) 
• Orang Kristian Ortodoks 
83.9% 
• Orang Kristian yang lain 
5.5% 
• Orang Islam 9.9% 
• Ateis / Agnostik 0.7% 

 

Dengan iklim seakan-akan 

Mediterania di sepanjang 

pinggir Laut Hitam, tanah 

Republik Georgia 

kebanyakannya bergunung-

ganang.  Kemuncak-kemuncak 

yang melampaui 5,300 meter 

tingginya mengasingkannya 

daripada Kaukasus dan 

daripada Rusia.  Turki, 

Armenia dan Azerbaijan 

mempunyai sempadan dengan 

Georgia di sebelah selatan.  

Anggur, buah-buahan sitrus 

dan kacang hazel cukup 

berhasil di sini untuk menjadi 

bahan ekspot, tetapi oleh 

kerana Georgia memerlukan 

impot gas asli dari luar, ini 

menghalang kemajuan dari 

segi politik dan ekonomi.  

Georgia merupakan 

sebahagian dari empayar 

Rusia pada abad ke-19, tetapi 

telah mengisytiharkan 

kemerdekaan pada tahun 

1991.  Eduard Shevardnadze, 

orang yang telah membantu 

Rusia menyediakan 

kebebasan-kebebasan baru, 

memerintah Georgia selama 

lima tahun.   

 

Sepanjang sejarahnya, 

Georgia ditakluk oleh 

empayar-empayar Muslim 

beberapa kali.  Ibilisi 

(ibukotanya) ditakluk oleh 

orang-orang Arab pada kurun 

ke-8, dan suatu masyarakat 

penganut Islam kekal di sana.  

Dari abad ke-16, orang-orang 

Turki Ottoman dan juga orang-

orang Safavid Iran (Parsi) 

menguasai kebanyakan 

kawasan di Georgia.  

Penghijrah-penghijrah yang 

kemudiannya dikenali sebagai 

orang Tatar juga memilih 

rantau ini sebagai kediaman 

mereka.   

 

Semasa zaman Soviet, 

undang-undang Syariah dan 

pentadbiran Islam dihapuskan 

pada tahun 1926 tetapi 

menjelang 1930 suatu 

kompromi telah dicapai yang 

membenarkan kebebasan bagi 

orang-orang Islam dalam hal-

hal tertentu.  Semasa Perang 

Dunia Kedua, orang-orang 

Soviet telah menubuhkan 

Lembaga-lembaga Agama 

Islam untuk menguruskan 

orang-orang Islam di rantau ini.  

Setengah orang-orang Islam 

diusir keluar (bergantung pada 

suku kaum mereka) dan 

pembuangan ini terus 

berkekalan sehinggalah 

penghujung abad ke-20.  Ia 

masih merupakan isu politik 

sampai sekarang.   

 

Terdapat tiga golongan 

penduduk Muslim di Georgia: 

suku Azeri (di tempat-tempat 

luar bandar dan di Tbilisi), 

orang-orang Islam Georgia 

dari Ajara (di sebelah barat-

daya), dan suku Kist Chechnya 

(di sebelah timur-laut).  Mereka 

masing-masing mempunyai 

sejarah yang agak berbeza di 

antara satu sama lain.   

 

Islam masih merupakan 

pengaruh yang besar di rantau 

ini.  Terdapat beberapa 

madrasah (sekolah agama 

Islam) di Georgia.  Yang Syiah 

mendapat dana dari kumpulan 

agama di negara Iran, yang 

Sunnah mendapat dana dari 

kumpulan-kumpulan dari 

negara Turki.  Penduduk 

Georgia risau ideologi Islam 

bergabung dengan pengaruh 

luar akan menyebabkan 

keganasan dalam negeri.  

Suku Kist Chechnya yang 

beragama Islam pernah 

menjadi punca ketegangan 

politik di antara Georgia dan 

Rusia.   

 

Bahan-bahan Doa: 

 

* Berdoalah bagi suku Azeri.  

Alkitab dan Filem Yesus boleh 

didapat di dalam bahasa Azeri 

tetapi Injil masih perlu 

diberitakan dengan cara yang 

berkesan dan sesuai dengan 

kebudayaan mereka.  

Pemuridan harus ditekankan.  

 

* Berdoalah untuk suku Kist 

dan orang-orang Islam di 

kawasan Ajaria.  Berdoalah 

untuk hikmat, dan juga 

peluang untuk orang-orang 

Kristian yang sedang berusaha 

menjangkau kawasan itu. (1 

Kor 16:9) 

 

* Berdoalah untuk orang-orang 

Kristian.  Perhubungan di 

antara Gereja Ortodoks 

Georgia dan gereja-gereja 

Protestan tidak selalu positif.   

Mereka perlu mengasihi, saling 

menghormati dan lebih 

memahami di antara satu 

sama lain.  Semoga orang-

orang Kristian akan 

diperkukuhkan dalam iman, 

usaha dan kesaksian mereka 

(Yohanes 17:17-21). 

